
laga um heimild fyrir stjórnina til þess að taka að láni 20000000 króna.
þess að kaupa og hagnýta fossa.

Flutningsmadur: Bjarni Jónsson frá Vogi. •

1. gr.
Stjórninni er heimilað með lögum þessum að taka alt að tuttugu milj- 

ónum króna að láni, fyrir hönd landssjóðs, og skal verja láninu sem hjer segir.

2. gr. .
Stjórnin skal neyta þessa fjár til þess að gjalda af þvi verð fyrir fossa 

eða annað vatnaafl, er hún tekur samkvæmt 50. gr. stjórnarskrár um hin 
sjerstaklegu málefni íslands, 5. janúar 1874, og 12. gr. laga 22. nóvember 1907, 
um takmörkun á eignar- og umráðarjetti á fossum á íslandi, um eignarnám 
á fossum o. fl.

3. gr.
Lög þessi heimila stjórninni sjerstaklega að beita eignarnámsheimildum 

þeim, er getur i 2. gr., til þess að taka í sínar hendur fossa og vatnaafl á Suð- 
urlandsundirlendinu, er best liggur við til notkunar.

4. gr.
Enn skal nota lánið til þess að setja vatnsvjelar til rafaflsvinslu úr 

fossum þeim og vötnum, er getur i 3. gr., og leggja rafaflstauma þangað er 
þarf, og til þess að gera önnur mannvirki, sem nauðsynleg eru til hagnýting- 
ar aflsins.

5. gr.
Nú vilja aðrir menn gerast hluthafar í þeim fyrirtækjum landsins, sem 

hjer ræðir um, og skal það heimilt, svá fremi hið islenska ríki hefir alla 
stjórn og umsjón fyrirtækisins, og hefir eigi minna en helming atkvæða á 
hluthafafundum.

6. gr.
Áður en undið verður að framkvæmdum þeim, er 2. gr.—5. gr. ræðir um, 

skal skipa fossanefnd. Hennar hlutverk er að gera áætlun um starfsafl vatna 
og fossa í landinu, hagnýting þeirra og þarfir alþjóðar, um það, hvern veg, 
hve nær, hvar og að hverju leyti landið skal taka starfsafl vatnanna i sína 
þjónustu. Hún skal og vera stjórninni til ráðuneytis.

7. gr. •
Fossanefndina skal skipa eftir tillögum Alþingis og efsta dóms í land-



inu með þeim hætli, að hvor deild nefni til tvo menn, en æðsti dómur í 
landinu hinn fimta. Stjórnarráðið ákveður nefndinni laun.

8. gr.
Stjórnin skal þegar ráða sjer ráðunaut i þessum málum, og skal hann 

hafa unnið eigi skemur en 5 ár að áburðarvinslu úr loftinu og vera rafmagns- 
fræðingur og hafa meðmæli tryggileg.

9. gr.
Hjeðan af má engi maður eignast fossa eða starfhæft vatnaafl, nje hag- 

nýta þótt áður eigi, nema leyfi Alþingis komi til. En áður en um slikt leyfi 
megi sækja, skal sá, er eignast vill eða hagnýta vatnaafl, bjóða landinu helm- 
ingarhlut, enda verður leyfi eigi veitt án breytingar á lögum þessum, nema 
landinu sje áskilin stjórn og umsjón og helmingarhlutur fyrirtækisins.

10. gr.
Með lögum þessum ern úr gildi numin þau fyrirmæli eldri laga, er 

fara í bága við þessi lög.

Á s t æ ð u r.

Hin svo nefndu hvitu kol eru svo mikils verð, að nú mun eigi seinna 
vænna aö gera gangskör að hagnýting þeirra, einkum nú, er vjer höfum reynt 
hversu dýrkeypt hin svörtu eru.


